
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আজাদী সৈনিকের ডায়েরী
১২৯


গিয়াছে। অনেকে পলায়ন করিয়াছে। এদিকে কর্ণেল আজিজ অসুস্থ। কর্ণেল শাহ নওয়াজ আজিজের রেজিমেণ্ট পরিচালনার ভারও গ্রহণ করিয়াছেন।

২৪শে ফেব্রুয়ারি ১৯৪৫; টউঙ্গগি:

 নেতাজী কাল দক্ষিণ সান্ রাজ্যের রাজধানী টউঙ্গগি পরিদর্শনে আসিয়াছিলেন। তাঁহার আরও দুইদিন এখানে থাকিবার কথা ছিল। আমাদের রিপোর্ট পাইয়া তিনি আজ রাত্রেই রণাঙ্গণে যাত্রা করিলেন।

 নেতাজীর ব্যক্তিগত স্টাফের সহিত আমি থাকিয়া গেলাম। আমাদের উপর আদেশ হইয়াছে কাল কাগজপত্র লইয়া এবোপ্লেনে রেঙ্গুনে ফিরিতে। টউঙ্গগি রেল ষ্টেশন হইতে অনেক দূর—প্রায় ১০৫ মাইল।

২৫শে ফেব্রুয়ারি ১৯৪৫:

 আজ দুপুর বেলা সাইরেন্ বাজিয়া উঠিল। সঙ্গে সঙ্গে বোমাবর্ষণ।

 বোমা বর্ষণ শেষ হইয়া গেলে বাহির হইয়া দেখিলাম—শত্রুর লক্ষ্য ছিল সরকারী বাড়ীগুলির উপর। একটি বাড়ী ধ্বংশস্তূপে পরিণত হইয়াছে— শুনিলাম একজন বৈমানিক ধরা পড়িয়াছে এবং সে নাকি বলিয়াছে যে তাহারা খবর পাইয়াছিল যে সুভাষ বসু এখানে আছেন! তিনি যে কাল চলিয়া গিয়াছেন, তাহা তাহারা জানিত না বলিয়াই রক্ষা।

৫ই মার্চ ১৯৪৫: পোপা

 দুইদিন হইল আবার পোপা অঞ্চলের হেড্ কোয়ার্টারে আসিয়াছি। কর্ণেল শাহ নওয়াজ এখানে আছেন।

 কাল (৪ঠা মার্চ্) বিপক্ষের সঙ্গে খণ্ডযুদ্ধ হইয়া গিয়াছে। আবদুল্লা

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৩৬টার সময়, ১২ এপ্রিল ২০২৩ তারিখে।

